ПОМИДОР тушда
Помидорни туш кўрган пайтда сиз бемор бўлсангиз, бу туш сизнинг тезда соғайиб кетишингизни билдиради, агар соғлом бўлсангиз узоқ вақт ҳеч нарсага зориқмасдан яшашингиздан аёнлик беради.
Агарда парваришланган помидорлар тушга кирса — оилавий ҳаётингизда бахтйёрлик ва шодлик бўлишидан хабар беради.
Тушда помидор ейиш, атрофингиздагиларнинг яхши одамл^р эканлигини, уларга ҳаётда учрайдиган қийинчиликларда суянишингиз мумкинлигини билдиради.

Агар қиз бола тушида пишган помидорни тановул қилаётган бўлса, ўнгда танлаган кишиси билан бахтли бўлади.
полковник
Ўзингизни полковник сифатида кўраётган тушингиз, сизнинг оилангизда ва дўстларингиз даврасида етакчи бўлишингизни билдиради.
Бу сизда эртанги кунга нисбатан ишонч пайдо қилади. Агар ўзга кишини полковник тарзида туш кўрсангиз — яқин вақт ичида кўзга кўринадиган муваффақиятга эришолмаслигингиздан шоҳидлик беради.
Агар эрга тегмаган аёл киши ўзини полковник сифатида туш кўрса, ўнгда унинг ўз иши билан машғул эмаслигини, буни кеч тушунишини, бундан дили озор чекишини билдиради.
ПИРОГ
Бу туш эҳтиёт бўлиш аломатидир. Пирогни туш кўрганда— рақибларингизни яхшилаб кўзатишингиз лозим, чунки улар сизга зарар етказишни ҳозирданоқ ўйлаб юрибдилар.
Агар тушингизда пирог еяётган бўлсангиз, тез орада сиз унчалик хуш кўрмайдиган, сизнинг оилавий бахтингидни кўролмайдиган қариндошингиз ташриф буюради. Уни оилавий ишларингизга аралаштирмасликка ҳаракат қилинг, чунки у сизга кўп зиён-заҳмат етказиши мумкин.
ПИЧАН
Ўсмирларча ёқтириб қолиш ва биринчи ҳаётий тажриба тимсоли. Кекса кишиларга пичан туш кўринса — бунинг ҳаммаси уларнинг ёшлик йиллари, биринчи муҳаббати, хаёлий ва соддадил орзулари ҳақидаги хотиралари билан боғлиқ нарсаларни ифодалайди.

Ўрта ёшдаги кишиларнинг тушида пичан уюмларини кўришлари — қилинган ишлар натижасининг акс этишидир.

